
[৪৩অ
শ্ৰীশ্ৰীশঙ্কৰদেৱ-মাধৱদেৱ চৰিত





হেন শুনি ৰাজা হাসি হাসি বুলিলেক॥

সবে মিছা! মই আনিবাৰ শুনি ননু।

লােকক দেখায়া কৰিবাক পাৰে পুনু॥১৯॥

শঙ্কৰক ননু, জানাে কিয় এনে কৰিবেক।

আন কিছু নাই মােক মাত্র ভাণ্ডিলেক॥

তভাে শঙ্কৰক লগ পাইবাক লাগয়।

কৰিবো ইহান, লগে আলাপ নিশ্চয়॥২৩৷৷

শুনাে বৰ বিদগ্ধ পণ্ডিত আতিশয় !

পুছোঁ কেন মতে হৰি ভকতি কৰয়॥

শুনো শঙ্কৰৰ গীত কবিতা বিস্তৰ!

কিমত কবিতা চয় দেখাে শঙ্কৰৰ॥২১৷৷



-নৰনাৰায়ণৰ শঙ্কৰ প্রীতি—



এহি বুলি চিলাৰায় দেৱানৰ ঠাই ।।

দুইজন গৰমৌলি দিলন্ত পঠাই॥

শঙ্কৰক পঠাই ননু দেউক মােৰ ঠাই।

কৰিবো আলাপ আন একো ভয় নাই॥২২৷৷

দুই গৰমৌলি যাই কৈলা দেৱানত।

দেৱানো কহিলা এহি কথা শঙ্কৰত ৷৷

শুনিয়া শঙ্কৰদেৱে আনন্দিত মন।।

দেৱানক চাহি তেহোঁ বুলিলা বচন ॥২৩৷৷

অন্যায় নকৰি ৰাজা বুজোক মাত্ৰক ।

নাহি শঙ্কা লাগে দায় ধৰােক যতেক।

পণ্ডিত সবক মই নকৰোঁ ইঙ্গিত।

